
Հարգելի վարպետ 

Ձեր հոբելյանը սոսկ  տարեդարձ չէ, այլ հազարավոր  

թատերասերների համար առիթ, որ երախտագիտություն  հայտնեն Ձեզ՝  

Ձեր  կերտած հարյուրից ավելի  բարձրարվեստ կերպարների  համար: 

 Հայ և  համաշխարհային դասականների, ժամանակակից  

հեղինակների ստեղծագործությունների հանրահայտ  կերպարները 

հատկապես  Ձեր շնորհաշատ խաղի  շնորհիվ են  ներկայացել մեր  

սերունդներին: 

 Առիթն է  ասելու  նաև, որ Ձեր համառ  ջանքերի  շնորհիվ է, որ  

այսօր  Վանաձորում  գործում է Երևանի  թատրոնի  և  կինոյի 

ինստիտուտի  մասնաճյուղը, որի  շրջանավարտներն արդեն համալրում  

են մեր արվեստագետների  շարքերը: 

 Հարգելի  բարեկամներ: 

 Այս  հոբելյանը մենք  նշում  ենք Հայաստանի  թատերական 

կյանքում  տեղի  ունեցած արժանահիշատակ իրադարձությունից  հետո. 

երկու  օր  առաջ տեղի  ունեցավ Հայաստանի թատերական  



գործիչների միության 15-րդ  համագումարը, որտեղ  կրկին  

վերընտրվեց պարոն  Հակոբ  Ղազանչյանը: 

 Առիթից  օգտվելով, ես  ջերմորեն շնորհավորում  եմ նաև  Հակոբ  

Ղազանչյանին և  ցանկանում եմ մաղթել, որ  թատերական գործիչների 

շարքերում շատ լինեն այնպիսի վաստակաշատ տաղանդներ, ինչպիսին  

մեր  այսօրվա հոբելյարն է: 

 Իսկ  հոբելյարին  ցանկանում  եմ քաջառողջություն, 

երկարակեցություն  և  ստեղծագործական  նորանոր  նվաճումներ: 

Իսկ այժմ թույլ տվեք կատարել հաճելի արարողություն: 


